
Hymn to Nitai or Nityananda

நித்யாநந்தா³ஷ்டகம்

ஶரச்சந்த்³ரப்⁴ராந்திம் ஸ்பு²ரத³மலகாந்திம் க³ஜக³திம்
ஹரிப்ரேமோந்மத்தம் த்⁴ரு’தபரமஸத்த்வம் ஸ்மிதமுக²ம் ।

ஸதா³கூ⁴ர்ணந்நேத்ரம் கரகலிதவேத்ரம் கலிபி⁴த³ம்
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 1॥

ரஸாநாமாகா³ரம் ஸ்வஜநக³ணஸர்வஸ்வமதுலம்
ததீ³யைகப்ராணப்ரமிதவஸுதா⁴ஜாஹ்நவபதிம் ।

ஸதா³ப்ரேமோந்மாத³ம் பரமவிதி³தம் மந்த³மநஸாம்
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 2॥

ஶசீஸூநுப்ரேஷ்ட²ம் நிகி²லஜக³தி³ஷ்டம் ஸுக²மயம்
கலௌ மஜ்ஜஜ்ஜிவோத்³த⁴ரணகரணோத்³தா³மகருணம் ।

ஹரேராக்²யாநாத்³வா ப⁴வஜலதி⁴க³ர்வோந்நதிஹரம்
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 3॥

அயே ப்⁴ராதர்ந்ரூ’ணாம் கலிகலுஷிணாம் கிம் நு ப⁴விதா
ததா² ப்ராயஶ்சித்தம் ரசய யத³நாயாஸத இமே ।

வ்ரஜந்தி த்வாமித்த²ம் ஸஹ ப⁴க³வதா மந்த்ரயதி யோ
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 4॥

யதே²ஷ்ட²ம் ரே ப்⁴ராத:குரு ஹரிஹரித்⁴வாநமநிஶம்
ததோ வ:ஸம்ஸாராம்பு³தி⁴தரணதா³யோ மயி லகே³த் ।

இத³ம் பா³ஹுஸ்போ²டைரடதி ரடயந் ய: ப்ரதிக்³ரு’ஹம்
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 5॥

ப³லாத் ஸம்ஸாராம்போ⁴நிதி⁴ஹரணகும்போ⁴த்³ப⁴வமஹோ
ஸதாம் ஶ்ரேய:ஸிந்தூ⁴ந்நதிகுமுத³ப³ந்து⁴ம் ஸமுதி³தம் ।

க²லஶ்ரேணீஸ்பூ²ர்ஜித்திமிரஹரஸூர்யப்ரப⁴மஹம்
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 6॥

நடந்தம் கா³யந்தம் ஹரிமநுவத³ந்தம் பதி² பதி²
வ்ரஜந்தம் பஶ்யந்தம் ஸ்வமபி ந த³யந்தம் ஜநக³ணம் ।

ப்ரகுர்வந்தம் ஸந்தம் ஸகருணத்³ரு’க³ந்தம் ப்ரகலநாத்³-
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 7॥

ஸுபி³ப்⁴ராணம் ப்⁴ராது: கரஸரஸிஜம் கோமலதரம்
மிதோ² வக்த்ராலோகோச்ச²லிதபரமாநந்த³ஹ்ரு’த³யம் ।

ப்⁴ரமந்தம் மாது⁴ர்யைரஹஹ மத³யந்தம் புரஜநாந்
ப⁴ஜே நித்யாநந்த³ம் ப⁴ஜநதருகந்த³ம் நிரவதி⁴ ॥ 8॥

ரஸாநாமாதா⁴ரம் ரஸிகவரஸத்³வைஷ்ணவத⁴நம்
ரஸாகா³ரம் ஸாரம் பதிதததிதாரம் ஸ்மரணத: ।

பரம் நித்யாநந்தா³ஷ்டகமித³மபூர்வம் பட²தி ய:
தத³ங்க்⁴ரித்³வந்த்³வாப்³ஜம் ஸ்பு²ரது நிதராம் தஸ்ய ஹ்ரு’த³யே ॥ 9॥

இதி வ்ரு’ந்தா³வநதா³ஸடா²கூரவிரசிதம் நித்யாநந்தா³ஷ்டகம் ஸம்பூர்ணம் ।

Nityananda He Who embodies eternal bliss

Hymn to Nitai or Nityananda

